
Sambil Menyelam 

Sambil Sulam Ukhuwah 

di Laut Sanur
O l e h  P M  D r  R o f i z a  A b o o  B a k a r

September 2022 membenarkan saya berkunjung sekal i  lagi  ke bumi dewata:
Bal i ,  Indonesia.  Kal i  ini  misi  saya mudah sahaja:  berehat,  berbasikal ,
mencari  ide untuk menulis  art ikel  dan mengunjungi beberapa masj id dalam
jangka masa dua minggu berada di  sana.  Kesemua misi  saya berjaya
dipenuhi .  Akan tetapi ,  ist imewanya juga ialah saya berupaya menyulam
ukhuwah dengan rakan baru.

Oleh kerana ini  adalah kal i
keempat saya t iba di  Bal i ,  saya
hanya mahu menghabiskan masa
yang banyak di  dalam premis hotel
dan pantai  yang menghadap Laut
Sanur tanpa tergesa-gesa melawati
lain- lain tempat yang sarat dengan
pengunjung.  Laut di  s ini  amat ideal
untuk aktivit i  berenang kerana
pasirnya yang landai  menjadikan ia
tidak begitu dalam atau
merbahaya.  Ombak yang membadai
t idak akan sampai ke pantai  kerana
ianya pecah apabila melewati
terumbu karang yang memanjang
(Alexander,  2023)  serta terletak
kira-kira 500 meter dari  pantai .
Rutin pagi  selepas bersarapan
adalah untuk berehat di  atas kerusi
panjang yang disusun rapi  pihak
pengurusan hotel .  Berehat sambil
membuka ‘ laptop’  mencari  i lham
penulisan sebelum terjun ke dalam
air  dan naik semula ke pantai
adalah aktivit i  harian yang t idak
mungkin berlaku di  Malaysia.   

Semasa berada di  Sanur,  sempat
saya berkenalan dengan seorang
wanita kul it  putih yang sering
berendam di  dalam air  tanpa
berenang tetapi  hanya melihat
langit  biru yang dihiasi  awan putih
di  atas.  Tingkah lakunya menarik
perhatian saya.  Juga,  oleh kerana
saya memang suka menjal in
persahabatan,  perlahan-lahan bel iau
didekati .  Dalam perbualan yang
singkat itu,  saya akhirnya ketahui
bahawa bel iau ialah seorang
pensyarah Psikologi  yang lari  dari
Ukraine kerana rumahnya habis
hancur dibedal  bom akibat
peperangan Russia-Ukraine.  Bel iau
tidak tahu berapa lama bel iau akan
berada di  s ini  menumpang anaknya
yang mengajar yoga di  Bal i .   
Syarahannya masih berjalan tetapi
kesemuanya di lakukan secara atas
tal ian.  Sebelum berpisah,  pesan
beliau ialah supaya kita bersyukur
j ika negara aman damai dan ada
makan,  pakai  dan minum.

Sebelum berpisah,  sempat diberitahu namanya Anna.  Keesokan hari ,  saya
kembali  ke premis yang sama dengan harapan boleh bertemu bel iau lagi .   
Namun, kel ibatnya sudah t iada.   Saya berbasikal  beberapa ki lometer di
sepanjang Pantai  Sanur mencari  bel iau tetapi  hampa.  Namun, pesanmu
kuingat.  Moga kamu bisa kembali  ke Ukraine dengan selamat.  

Rujukan:
Alexander,  H.  B.  (2023,  July 30) .   Jaga warisan alam Sanur,  Danamon gelar
konservasi  terumbu karang.  Kompas.
https:// lestari .kompas.com/read/2023/07/30/205500386/jaga-warisan-alam-sanur-
danamon-gelar-konservasi-terumbu-karang/

